                                   Хөрмәтле Эльмира Равильевна!   
Хөрмәтле  депутатлар, авылдашлар, килгән кунаклар!
Добрый день уважаемые односельчане, приглашенные!
Слайд №1
 Бүген мин Сезне Иске Юраш авыл җирлегендә урнашкан үзидарә органнарының 2022 нче елда башкарылган эш нәтиҗәләре белән таныштырып үтәм.

Иске Юраш авыл жирлеге үз эшен җирлек Уставы һәм 131 нче Федераль закон “Россия Федерациясендә җирле үзидарәне оештыруның гомуми принциплары” буенча башкара.

Слайд №2,3
Иске Юраш авыл жирлегендә ике авыл: Иске Юраш һәм Сосновый Юраш авыллары керә. Иске Юраш мәйданы – 217 га, Сосновый Юраш авылы мәйданы – 43 га тәшкил итә.
Слайд№ 4,5
2023 нчы елның 1 нче январена барлыгы җирлектә 509 кеше яши. Узган ел 1 бала туган, 3 кеше үлгән. Ел дәвамында 16 кеше авылда теркәү үткән һәм 9 кеше башка җиргә күченеп киткән.

Узган елда авыл җирлеге Советының 16 утырышы үткәрелде. Аларда 39 карар уставка үзгәрешләр кертү, Алабуга муниципаль районына кайбер вәкаләтләрне бирү, ел дәвамында бюджетка кайбер үзгәрешләрне кертү һәм киләсе елга бюджет кабул итү һәм башка бик күп кенә мәсьәләләр каралды.
Слайд № 6,7,8,9, 10
Ел башында шушы бинада район башлыгы урынбасары  Олег Евгениевич Колпаков һәм Алабуга муниципаль районы башкарма комитеты, палата, оешма җитәкчеләре катнашында халыкны шәхси кабул итү үткәрелде. Анда күтәрелгән төп мәсьәләләр:
1. Җалиль урамына өлешчә асфальт салу
2. Атау авылында  су скважинасына чыгу  юлы булмау. 
Атау авылында  су скважинасына чыгу  юлы ясалды.
Слайд № 11,12,13
·  Республика программасы буенча  Иске Юраш авылында урамында   энергияне саклаучы 16 урам яктырткычы һәм 700 метр СИП үткәргече  урнаштырылды. 
· Атау авылында Тази Гиззат  урамына 120 м вак таштан юл җәелде.-

· Балалар майданчыгына багана утыртылып яктырткычлар урнаштырылды                            
-Таушалган чүп савытлары урынына чүп савытлары сатып алынды.
- Республикадан грант акчасына  2ПТС-4,5 арбасы,КУН тоягече алынды.

-Вак таш кайтартылды.

-Мәдәният йорты котельныена ремонт ясалды.Котёл һәм дымоход урнаштырылды.
  Слайд № 14
     2022 елда сыер һәм кәҗә асраучыларга субсидия  күчерелде (бер сыерга – 2,3 мең, ике сыерга -3,3 мен сум, өч һәм  аннан күп сыер тотучыларга 4,3 мен сум, кәҗәгә – 500 сум,бия асраучыларга 3,0 мен сум ).Сыер тотучы 50 гаилэгэ 390мен400  сум, Кэжэ тотучы 5 гаилэ 13 мен сум, ат тотучы 9 гаилэ 39Мщ мен сум.
Бу эшләр барысы да Республика программасы белән эшләнде.

Слайд №  15
2022 нче елда   җирлектә узган үзара салым җыены нәтиҗәсе: халыктан барлыгы 184 мең 250 сум акча җыелды. Республикадан бу акча 4 кә тапкырланып, ягъни  737 мең 000 сум күләмендә бүленеп бирелде. Барлыгы 921 мен 250 сум. 
Барлык акча план буенча тотылды. Иске Юраш авылының Базар урамына балалар уен майданчыгына тренажерлар,уен элементлары  урнаштырылды,территория кома белән әйлендерелде.  Сосновый Юраш авылында балаларга уйнау өчен карусель урнаштырылды. 
Слайд №  16
2023 елда җыелачак үзара салым акчасы Иске Юраш авылында су скважинасы һәм башнясы янын тәртипкә китеру  өчен тотылачак  һәм Атау авылында да су башнясы янын  өлешчә тәртипкә китеру очен тотылачак  .
   Үзара салымның күләме 600 сум. Льготалы гражданнарга 300 сум.

Слайд № 17
Ел әйләнәсендә 7 авыл җыены үткәрелде, халыкны борчыган көн мәсьәләләре каралды. Болар:

1. Җирле налоглар; суга, чүпкә түләү буенча бурычлар.
2.  Янгынга каршы чаралар.
3.  Авылны чистарту буенча өмәләр үткәрү тәртибе.
4. Малларны көтүгә чыгару кагыйдәләре каралды.
Слайд №18
Авыл җирлегендә мал асрау буенча берничә сүз әйтеп китәм: 

2022 елның 1 гыйнварына мөгезле эре терлек саны – 262 баш, шуның 117се - сыер, 150 сарык, 25  ат исәпләнә. 
Слайд № 19
       Халыктан сөт җыю ел  әйләнәсендә   оештырылган,  аны Хафизов Илдар Мулланур улы тормышка ашыра һәм җыелган сөт  “Алабуга сөте”  комбинатына тапшырыла.  
Безнең авыл җирлегендә  пай җирләрен рәсмиләштерүчеләргә һәм бу өлкәдә эшләүчеләргә крестьян фермер хуҗалыклары ачарга киңәш итәр идем. Бу - төрле льготалы программаларда  катнашырга мөмкинлек бирә.

Шәхси хуҗалыкта 1 январьга 2(ике)дән ким булмаган сыер тотучылар игътибарына! 1 елда 5 баш сыерга җиткерүчеләргә һәм 5 ел дәвамында савым сыер санын киметмәү шарты белән  сарай төзу өчен, республика конкурсында катнашып, 300 мең сум га кадәр акча бирелә.

3 һәм аннан да күп сыеры булган хуҗалыкларга киләчәктә 8 баш сыерга җиткерү исәбеннән, сарай төзү өчен, 600 мең сум акча каралган.

Бүгенге көндә программада катнашып конкурстан үттелэр:  Закиров Фарсель,Гатауллина Зөльфия гаиләләренә сарай төзү өчен  финанс күчерелде. 
Конкурста катнашырга теләүчеләргә Алабуга авыл хужалыгы һәм азык төлек идарәсенә мөрәҗәгать итүегез сорала.
Слайд № 20
Хафизов Мхаматнур гаилэсе республика конкурсында катнашып Мөслимдә үткән республика семинарында диплом һәм 100 мең сум акчалата бүләкләнде.
-Ел дәвамында авылыбызны яктыртып торган урам утлары да авыл  җирлеге   бюджетыннан   финансланды. 
Көнкүрешнең каты калдыкларын, чүп-чарны чыгару белән “ГРИНТА” оешмасы шөгыльләнә. Авылда барлыгы 19 контейнер урнаштырылган. Бер ел эчендә  1100  кубометр чүп чыгарылды.

Юлларны кыш көне кардан арындыру   эшлэре  вакытында тормышка ашырыла.
Слайд №21
Су белән тәэмин итүне авыл җирлегендә ООО “ИК”, ягъни                       “ “Инженерные коммуникации”  оешмасы алып бара. Су оешмасы  2022 елда үз эшен яхшы башкарды дип әйтер идем.Су насосларын вакытында алмаштырып,су линияләрендә аварияләрне вакытында тозәттеләр.Су оешмасына авыл халкы исеменнән зур рәхмәт әйтер идем.
Слайд № 22, 23
2022 ел бюджетның үзкерем үтәлеше 1 032,3 мең сум тәшкил итте, ягъни барлыгы 198 % үтәлде.

Физик затларга керем салымы 359  мең  100 сум ягъни  191 %.

Милек салымы 29 мең 300 сум, ягъни 183 %.

Җир налогы 434 мең  300 сум, ягъни 150 %.

Бердәм авыл хуҗалыгы  налогы 209 мең 400 сум, ягъни 748%.

Хөкүмәт салымы 200 сум, ягъни 20%.
2022 елга бюджетның керем өлеше план буенча 4 834,2 мең  сум каралган булса, аның үтәлеше –  5 349,9мең сум , ягъни бу  - 111 % дигән сүз.

	
	
	(мең сумнарда)
	(мең сумнарда)
	үтәлеш

	Керем һәм чыгымнар исеме
	2022 елга план
	2022 елда үтәлеш
	% 

	
	
	
	

	Физик затлар кеременә салым
	188,0
	359,1
	191

	Физик затлар милкенә салым
	16,0
	29,3
	183

	Җир салымы
	289,0
	434,3
	150

	Бердәм авыл хуҗалыгы салымы
	28,0
	209,4
	748

	Хөкүмәт салымы
	1,0
	0,2
	20

	САЛЫМ КЕРЕМНӘР ЙОМГАГЫ
	522,0
	1 032,3
	198

	Башка керемнәр
	0,0
	5,4
	0

	Үз үзенә салым салу
	184,3
	184,3
	100

	САЛЫМ БУЛМАГАН КЕРЕМНӘР  ЙОМГАГЫ
	184,3
	189,7
	103

	САЛЫМ ҺӘМ САЛЫМ БУЛМАГАН КЕРЕМНӘР  ЙОМГАГЫ
	706,3
	1 222,0
	173

	Бушлай килгән, түләү таләп итми торган керемнәр
	4 127,9
	4 127,9
	100

	БАРЛЫК КЕРЕМНӘР
	4 834,2
	5 349,9
	111

	Бюджетның  чыгым  өлеше план буенча 5 455,2мең сум каралган, үтәлеше 5 398,9 мең сум  тәшкил итә ,  ягъни  ул 99 % гамәлгә ашырылган дигән сүз.
ЧЫГЫМНАР


	Бүлекләр
	
	
	

	Гомумдәүләт мәсьәләләре
	1 614,0
	1 566,4
	97

	Милли оборона (Хәрби учет)
	110,1
	110,1
	100

	Милли куркынычсызлык һәм хокук саклау эшчәнлеге
	135,0
	135,0
	100

	Милли экономика
	284,9
	284,9
	100

	Торак-коммуналь хуҗалыгы
	3 008,2
	2 999,5
	100

	Социаль сәясәт
	11,7
	11,7
	100

	Мәдәният һәм кинематография
	200,0
	200,0
	100

	Районга бюджетара трансфертлар
	91,3
	91,3
	100

	БАРЛЫК ЧЫГЫМ
	5 455,2
	5 398,9
	99


Слайд № 24, 25, 26, 27, 28, 29, 30
Иске Юраш авыл җирлегендә төрле оешмалар эшчәнлеге.
Иске Юраш авыл җирлегендә ябык акционерлык җәмгыяте “Яңа Юраш” агрофирмасы, урта мәктәп, балалар бакчасы, ФАП, мәдәният йорты, почта һәм Россия саклык банк бүлекчеләре, телефон станциясе, 2 шәхси магазин эшли. 
Слайд № 31
Ябык акционерлык җәмгыяте “Яңа Юраш” агрофирмасы.

Ябык акционерлык җәмгыяте “Яңа Юраш” агрофирмасы-Иске Юраш авыл җирлегендә халыкны эш белән тәэмин итүче төп хуҗалык булып тора. Хуҗалыкны Сабирҗанов Х.Н. җитәкли. Агрофирма игенчелек һәм терлекчелек, төгәлрәк әйтсәк, эре мөзезле терлек, савым сыерлар-сөтчелек юнәлеше белән шөгылләнә. 
Слайд №32
Агрофирма барлыгы  5948 га  җирдә ашлык чәчеп үстерде. Хуҗалыкта 2307 баш  эре терлек, 700 савым сыеры бар. Ел саен терлек фермаларына зур күләмдә  төзәтү эшләре башкарыла. Бер сыердан  елга 8110 литр сот савылган. Җитештерүне отышлы оештыру максатыннан,  бай техник база булдырылган. Агрофирмада техника паркы яңа техникалар белән тулыланып тора. Быел да   тракторлар, күп санда төрле авыл хуҗалыгы тагылма техникасы кайтартылды. Агрофирмада кайбер авырлыклар булса да, ул үз позициясен саклап  алга бара.

Слайд № 33
2022ел һава унай килде. 2021  елда 1 гектардан 14.4 центнер ашлык алынган булса, 2022 елда 1 гектардан 27,9 центнер ашлык суктырып алынды.  Кышлау өчен малларга  азык артыгы белән әзерләнде.      2021 елда 4855 тонна сөт савылган булса, узган елда 5677  тонна сөт савылды, 296 тонна   ит җитештерелде. 
Слайд №34
Иске Юраш авыл җирлегенең бүгенгесе һәм киләчәге, тамырдан шушы агрофирма хуҗалыгына бәйле.

1. Биредә агрофирмада 54  кеше эшли.
2. Авыл халкы агрофирма җитештергән ашлык, салам, печән белән тулаем рәвештә тәэмин ителә

3. Авылда чүплекләрне җыештырып торучы, юл кырларын чаптыру, авыл малларын чыгару юлларын карап тору, зиратларны төзәтү эшләренә техника бирү, су аркылы чыгу юлларын ясау - болар барысы да агрофирма булышлыгы белән эшләнде. 
4. Авылда ел әйләнәсендә нинди генә чара уздырылса да, агрофирма  төп чыгымнарны һәрчак үз өстенә ала.

 5. Халыкның  пай җирләре агрофирмада арендада. Кайберләрен пайчылар үзләре эшкәртә. 
Слайд № 35, 36
Сабирзянов Хәлил Нуретдин улы җитәкләгән “Яңа Юраш агрофирмасы” районда гына түгел, республикада да алдынгы урыннарда бара. Татарстан авыл хуҗалыгы министрлыгы тарафыннан агрофирма эшчәнлеге югары бәяләнә.
Авылда нинди генә проблемалар чыкса да, нинди сорау белән генә килсәң дә, Хәлил Нуретдинович һәрвакыт мәсьәләне уңай хәл итә. Авылда булган барлык чараларның да төп спонсоры ул. Авыл җирлегенең ут сүндерү машинасы да Агрофирма карамагында тора. 
Хөрмәтле авылдашлар! Сезнең исемнән hәм авыл җирлеге исеменнән - “Яңа Юраш” агрофирмасы җитәкчесе Хәлил Нуретдин улы  Сабирзяновка, бик зур  рәхмәт 
Слайд № 37
Иске Юраш урта мәктәбе.
Мәктәптә Иске Юраш һәм Илмәт авылларыннан барлыгы 52 бала белем ала. 
Алар белән  15 укытучы, 1 тәрбияче, 2 өстәмә белем бирүче педагог, техник һәм башка төр хезмәткәрләр коллективы эшли.
Әлеге коллективны  Иске Юраш  Салахутдинова Файма Тимербай кызы  җитәкли. 
Коллектив абруйлы. Укучыларның белем күрсәткечләре дә яхшы: балалар экзаменнарны уңышлы гына тапшырып, теләгән уку йортларына укырга керәләр. Тормышта үз максатларына ирешәләр.
Слайд № 38
Фән олимпиадаларында, төрле ярыш-конкурсларда катнашып,  алдынгы урыннарны алып киләләр.  Узган уку елында Иске Юраш урта мәктәбеннән 2 укучы  Алабуга муниципаль район башлыгы стипендиясенә лаек булды.
Слайд № 39, 40, 41
10 һәм 11 нчы сыйныф укучылары Закирова Назилә, Мирхайдарова Азалия татар теленнән һәм әдәбиятыннан үткәрелгән республика олимпиадасы  җиңүчеләре булдылар. Закирова Назилә берьюлы ике фәннән – татар теле һәм әдәбиятыннан -  җиңүче булды. Милләтебезгә һәм туган телебезгә мәхәббәт уятканнары өчен,  укыткан укытучыларына Юнысова Лилия Мирза кызына һәм Гайнутдинова Клара Федор кызына бик зур рәхмәт әйтәсе килә.
Слайд №  42, 43, 44, 45, 46
Мәктәбебездә яхшы сыйфатлы белем алу өчен балаларга барлык шартлар да тудырылган. Ныклы тәртип, үзара дустанә  мөнәсәбәт, җылы атмосфера хөкем сөрә. Барлык балалар да кайнар ашау белән тәэмин ителә. Уку-укыту эшләре бөтен мөмкинлекләре булган кабинетларда үткәрелә. Фән кабинетлары заманча җиһазлар: компьютерлар, мультимедиа проекторлары, интерактив такталар белән баетылган.  90 % укытучы 1 нче һәм югары категорияле. 
Мәктәптә ел саен алдынгы тәҗрибә уртаклашу максатыннан семинарлар үткәрелә.
Иске Юраш урта мәктәбен – оста педагоглары булган,  үзеңнең көчеңне һәм сәләтеңне кулланырга мөмкин булган гаять зур эшчәнлек мәйданы, дип әйтәсе килә.
Слайд № 47,48
Авылыбызда спортка зур игътибар бирелә.  Мәктәп бинасы кырында урнашкан хоккей кортында системалы рәвештә ярышлар уздырылып тора. Кышкы һәм җәйге спартакиадаларда  мәктәпнең укучылар командасы һәрвакыт җиңү яулый, районда алар һәрвакыт беренче урында. Шулай ук республика ярышларында да катнашалар, җиңүләр яулыйлар.
Слайд № 49, 50
 “Карлыгач” балалар бакчасы бөтен мөмкинлекләр тудырылган махсус бинада урнашкан. Бакча 5 көнлек, 9 сәгатьлек эш көне режимы белән эшли. Тәҗрибәле тәрбиячеләр кулында бүген 14 бала тәрбияләнә. Балалар бакчасын Галеева Миләүшә Каюм кызы җитәкли. Балалар бакчасында эш яхшы оештырылган. 
Слайд № 51, 52, 53 

Тәрбиячеләр ел буе балаларга эзлекле белем бирү, физик яктан чыныккан, сәламәт бала тәрбияләү бурычлары өстендә эшли. Белем һәм тәрбия бирүнең беренче баскычы булган мәктәпкәчә тәрбия бирү учреждениеләренең эшен нәтиҗәле итү өчен, яңа идеяләр, белем-тәрбия бирүдә инновацион технологияләр кулланалар. Бакчада белем бирү  федераль  дәүләт  таләпләре нигезендә алып барыла. 
Ата-аналар һәрдаим уздырылган чараларда актив катнашалар. Алар белән берлектә җыелышлар, бик күп өмәләр, төрле чаралар, бәйрәмнәр үткәрелә. “Алтын көз”, “Әниләр көне”, “Гаилә бәйрәмнәре”,  “Көзге муллык”, “Чыршыларны саклыйк” дип аталган күргәзмәләр оештырылды. 
Слайд  № 54, 55, 56, 57, 58, 59
Мәдәният йорты. Житәкчесе Сиразетдинова Финария Фангас кызы. Мәдәният йорты үз эшен авыл җирлеге территориясендә урнашкан оешма коллективлары һәм авыл үзешчәннәре белән берлектә оешкан төстә алып бара. Халкыбызның милли горурлыгын, милли рухын, милли үзаңын тәрбияләүдә авыл мәдәният йортының роле зур. Мәдәният хезмәткәрләре тарафыннан онлайн һәм офлайн чаралар системалы рәвештә үтеп тора.
Слайд № 60, 61
Китапханә. Җитәкчесе – Ахмадишина Равилә Фоат кызы.
Бүгенге көндә китапханәдә 13408 экземпляр китап исәпләнә. Китапханә заманча җиһазланган: китап сөючеләр  компьютер һәм интернеттан даими файдаланалар. Системалы рәвештә кичәләр, күргәзмәләр уздырыла. Китапханә эше югары дәрәҗәдә оештырылган.
Фондка  яңа китаплар кайтып тора.
Китапханәдә “И кадерле туган телем”, “Җәлилчеләрне искә алу көне”,  “Татарстан Республикасы көннәре уздырылды.
Слайд № 62, 63
Фельдшер-акушерлык пункты.

2012 елдан  оптимизация программасы буенча фельдшер-акушерлык  пункты мәктәп бинасына урнашты һәм  бүгенге көндә ул Иске Юраш, Атау авыл халкына хезмәт күрсәтә. Фельдшер-акушерлык пунктында тәҗрибәле, үз эшенә намус белән караучы Фахрутдинова Венера Зиннур кызы хезмәт итә.  Профилактик прививкалар даими һәм вакытында ясала. Авыл статистикасы күрсәткәнчә, көнгә уртача 10-15 кеше медицина ярдәме алып бара. Шикле гаиләләрнең учеты булдырылган, алар даими медицина күзәтүе астында. 21 яшьтән башлап авыл кешеләренә диспансиризация үткәрелә. Ашыгыч ярдәм машинасы, чакыртканда, вакытында килә. Милли проект буенча 65 яшьтән югары пенсионерларыбыз диспансиризация үтте. Авылыбызда флюрография  ел саен күчмә ренген машинасы ярдәмендә үткәрелә. Көннен кайсы вакыты булуга карамастан, алны-ялны белми эшләүче, авыл халкының сәламәтлеген даими кайгыртып торучы Венера Зиннур кызына авыл 

халкы исеменнән зур рәхмәтебезне белдерәбез.
Слайд № 64,65,66
Авыл жирлегендә урнашкан барлык оешмалар өмәләрдә ,үзләренә беркетелгән территорияләрне чистартуда актив катнаштылар.Оешмалар Агрофирма биргән буяу белән үз оешмаларынын коймасын буяп чыктылар.
Слайд № 67,68,69
Балалар уен майданчыгын, куперне буяуда катнашкан кешеләргә рәхмәтемне житкерәсем килә. Быел су буен чистарту буенча зур өмә үткәрдек.Су буеннан 100 капчыктан артык чуп жыйдык,бу башлангычны елда  дәвам итсәк  яхшы булыр иде. Бу акцияда катнашкан кешеләрне әйтми китү дөрес булмастыр.Болар Муллахметова Фирая апа,Закиров Нургали абый, Аюпов Рамиль,Сираева Райхана апа, Галеев Ришат,Гайнуллина Ләйсән, Ахмадишина Равилә апа, Мухаметзянова Энже, Мухаметзянов Ханиф, Сиразетдинова Финария, Гайфутдинова Миләүшә. Бик зур рәхмәт Сезгә.
Слайд № 70, 71, 72
Мәчеткә дин юлында йөрүчеләргә, абыстай һәм мөслимәләребезгә авыл тормышында актив катнашулары өчен бик зур рәхмәт. Шулай ук авыл тормышына битараф булмаган авылдашларга зур рәхмәт. Мәчетебездэ Сабирзянов Халил Нуретдинович булышлыгы белэн быел  матур итеп жәйге кухня һәм бетоннан  машиналар кую өчен  стоянка эшләнде. 
Хөрмәтле авылдашлар! Сезнең исемнән hәм авыл җирлеге исеменнән - “Яңа Юраш” агрофирмасы җитәкчесе Хәлил Нуретдин улы  Сабирзяновка, зур  рәхмәтебезне белдерик.
Слайд № 73
 Һәр елны май һәм октябрьның беренче ялларында авыл  җирлегендә өмәләр үткәрәбез. Мәңгелек йортыбыз – зиратларыбызны - чистартуда башлап йөрүче, hәрдаим кайгыртып торучы Салимов Сәхәбетдин Хосэен улына,  Гайнутдинов Наил Галиакбәр  улына, Салихов Миркадэм Мирсэет улына, Исхаков Шамиль Мулланур улына, Галлямов Фанил абыйларга,  һәм дә авылларыбызда үткәрелә торган өмәләрдә катнашкан авылдашларга рәхмәтебезнең зурысын җиткерәбез. Бу мәңгелек йортта барыбызныңда якыннары бар. Шуны онытмасак иде. 
Сонгы елларда Атау авылыннан чыккан  авылдашлар һәм кунаклар өмәләрдә аеруча актив катнаша.
 Слайд № 74, 75
Быел Бөек Җиңүнен 77 еллыгын билгелэп үттек. 
Слайд № 76 
Безнең халык  элек-электән игелекле булган, мохтаҗларга ярдәм иткән.  Бүгенге көндә дә арабызда киң күңелле, игелекле, мәpхәмәтле кешеләp байтак.
Махсус хәрби операциядә катнашучылар өчен гуманитар ярдәм җыюда авылыбыз халкы актив катнаша.  Бугенге көндә “Планета добра” һәм  “Барс волонтерлар” оешмасына авылыбыз исеменнән  күп күләмдә кирәк-ярак тапшырылды. 

Слайд № 77
Авылыбыз депутаты Галимов Илнар Галимхан улы һәр елны күп балалы гаиләләргә матди ярдәм күрсәтә. Быел да Набиуллин Илнур Гыйльман улы гаиләсенә ноутбук һәм Яңа ел бүләкләре тапшырды.
Шулай барыбызның да күңелләре изгелектә булып, шәфкатьле эшләр башкарсак иде.
Игелекле эшләр кылучыларга бик зур рәхмәт. 
Исән-сау булсыннар, аларга дөньядагы иң изге, иң яхшы теләкләрне телик.
Слайд № 78
Соңгы елларда  авыл җирлекләренә дә зур игътибар бирелә башлавы бик сизелә.  Районыбыз авылларында берьюлы берничә федераль hәм республика программалары гамәлгә ашырылып килә. Торак йортлар, мәктәпләр, балалар бакчалары капиталь төзекләндерелә. Клублар, фельдшер-акушерлык hәм ветеринария пунктлары төзелә. Энергия саклаучы яктырткычлар урнаштырыла. Каты өслекле hәм вак таш түшәлгән юллар салу активлашты. 
Социаль билгеләнештәге объектларны сафка бастыруда зур эшләр тормышка ашырыла Су һәм газ челтәрләре төзелә. Газлаштыру программасы буенча авыл жирлегендә  3 йорт янына  бушка газ линиясе сузылды. Бүгенге көндә  ике хужалык йорт эченә газ тоташтырды. Программа буенча йортка кадәр тоташтыру шарты бар.
Шул уңайдан безнең җирлектә дә 2023 нче елда урам утларын төзекләндерү программасы нигезендә  эш планлаштырыла. 
Слайд № 79, 80, 81, 82,83
Еллык эшемә нәтиҗә ясап, шуны әйтәсе килә: авылыбызның якты киләчәге өчен,  авылдашлар, депутатлар, оешма җитәкчеләре белән берлектә, программаларда катнашып, уңышлы  эшләргә hәм яшәргә язсын.
Хөрмәтле авылдашлар!
2022елда безнен уртак эш йомгаклары һәм 2023 елга эш планнарыбыз менә шушындый. Мин эшебезне анлавыгыз һәм булышлык итүегез өчен, һәммәгезгә дә рәхмәтле һәм киләчәктә дә без сезнең белән бергә-бергә эшләрбез дип ышанып калам.
Слайд № 84
Барыгызгада игътибарыгыз өчен рәхмәт.

